
Риёзус солиҳийн шарҳи / Ҳаё ва унинг фазилати ҳамда у билан
хулқланишга одатланмоққа тарғиб қилиш ҳақида / 685-ҳадис

 

عْتُ رَسُولَ اللهِ صَلَّى اللهُ عَلَيهِ وَسَلَّمَ يـقَُولُ: « مَنْ 685 - وَعَنْ أَبيِ بَكْرَةَ رَضِيَ اللهُ عَنْهُ قاَلَ: سمَِ

مِْذِيُّ وَقاَلَ: حَدِيثٌ حَسَنٌ [2224]. أَهَانَ السُّلْطاَنَ أَهَانهَُ اللهُ». رَوَاهُ الترِّ

وَفيِ البَابِ أَحَادِيثُ كَثِيرةَ فيِ الصَّحِيحِ، وَقَدْ سَبَقَ بـعَْضُهَا فيِ أبَـوَْابٍ.

685. Абу Бакра розияллоҳу анҳудан ривоят қилинади:

“Расулуллоҳ  соллаллоҳу  алайҳи  васалламни:  «Ким  султонни  хорласа,
Аллоҳ ҳам уни хорлайди», деб айтганларини эшитдим”, дедилар.

Имом Термизий ривоят қилиб, ҳасан ҳадис, дедилар.

Бобга тегишли саҳиҳ ҳадислар кўп бўлиб, унинг баъзиси бобларда ўтди.

Шарҳ: Бу ҳадисда уламо, халифа ва амирларни ҳурматини жойига қўйишга ишора
бўлмоқда. Шунда одамлар наздида уларга нисбатан ҳайбат шаклланади. Шу сабаб
одамлар уларнинг гапига қулоқ тутиб, уларнинг амрига итоат қилишади. Фитна
ҳамда мусулмонлар жамоасини парчалашни истаганлар ўз кирдикорларига журъат
қила олишмайди.

